NUCLEOS PILOTO D€ SOSTIBILIDADE,
"PROGRESAN ADECUADAMENTE"

Os nucleos de sostibilidade compar-
ten obxectivos e perspectivas coas
Axendas 21 locais, actuan localmente e
fundamentan as suas actuacions na
participacion publica; pero utilizan dife-
rentes metodoloxias. Mais da metade da
poboacion galega habita en municipios
que emprenderon a implantacion da
Axenda 21, entre os que estan a maioria
das grandes cidades galegas, pero
segundo datos da propia Consellaria de
Medio Ambiente, tan sé o 1% da pobo-
acion cofiece ou ten oido falar deste
instrumento de planificacion sostibel. A
falta de informacion e as queixas que
alguns actores municipais manifestaron
polas dificultades econdmicas, de frag-
mentacion social e de coordinacion
entre administracions, de levar & praxe
as formulacions tedricas, puxeron de
manifesto a necesidade dunha nova
forma de artellar os mecanismos publi-
cos de cara a sustentabilidade. A opcion
adoptada pola Consellaria de Medio
Ambiente foi a de crear referentes no
desefio de politicas sustentabeis en
ambitos locais de menos de 50.000

Mesa de participacion da Axenda 21 Local en Covelo (Pontevedra).

habitantes chamados “Nucleos de sosti-
bilidade! Existe un orzamento especifi-
co para eles e artéllanse como o marco
xeral de actuacion baixo o que se defi-
nen todas as medidas do goberno muni-
cipal en termos de educacion ambiental,
Axenda 21 local e escolar, sostibilidade
empresarial, e mesmo o Planeamento
Xeral de Ordenacion Municipal. O "Plan
integrado de sostibilidade local" convér-
tese no “"vade mécum" das decisions dos
gobernos locais, definindo as lifias de
actuacion prioritarias e as encamifiadas
a resultados a longo prazo.

SISTEMA DE XESTION AMBIENTAL EN
AMBITOS LOCAIS

Polo de agora estan en pleno funcio-
namento 7 nucleos en toda Galiza,
ainda que en breve se sumaran outros 5
mais que ainda estan en proceso de
constitucion. Cada un dos vixentes, ade-
mais de recibir unha dote orzamentaria
para desenvolver proxectos especificos
de cara a sostibilidade, comprométese a
desenvolver un "Sistema de xestidn

ambiental” que intenta introducir consi-
deracions de caracter medioambiental
en todas as actividades das dependen-
cias municipais e dos servizos adminis-
trativos dos concellos. Este compromiso
foi adoptado por todos os nucleos parti-
cipantes, atopandose en proceso de
implantacion e, nalguns casos, na fase
da auditoria. O sistema esta ben consi-
derado pero ofrece dubidas a hora da
aplicacion practica porque precisa da
vontade de todos os membros e 6rganos
competentes dos concellos. Segundo
alguns xestores municipais, adaptanse
mellor as entidades empresarias que as
administrativas. Reducir o consumo de
papel, diminuir o gasto enerxético das
instalacions ou a adecuada separacion
dos residuos son obrigadas actuacions
nas dependencias municipais que deben
servir de exemplo para o resto do con-
cello. "Consequir implantar este sistema
de xestion ambiental non ¢é doado, pero
o dificil € manter a nosa pegada ecolo-
xica", asegura a alcaldesa de Guitiriz,
Regina Polin.

O punto limpo de Muros € autosuficiente enerxeticamente.



Socios do life na xornada da auga en Abegondo.

Na avaliacion que fai a Direccion
Xeral de Desenvolvemento Sostibel
sobre a evolucion dos Nucleos de
Sostibilidade, destacanse dous logros
fundamentais: o avance das Axendas 21
locais, nas que aumentou a participa-
cion e aceptacion publica (160 entrevis-
tas, 1.200 enquisados e 24 mesas de
participacion en total), e as melloras na
eficiencia enerxética e na mobilidade.

PULO A AXENDA 21 LOCAL

Asi pois, a instauracion de nucleos
de sostibilidade serviu para activar os
procesos de implantacion das Axendas
21 locais que, na sua maioria, perma-
necian estancos. Agora atdpanse, case
na sua totalidade, en fase de prediagno-
se e participacion publica. Nesta fase
establécense as propostas de cambio
para a mellora social, econémica e
ambiental do nucleo, a partires do cal se
elabora o "Plan de accion da Axenda 21
Local", documento que, a sua vez, pode
completar e funcionar de referente para

o Plan Integrado de Sostibilidade do
Nucleo. Ainda que o balanzo xeral é
positivo, o nivel de participacion publi-
ca varia dun nucleo a outro, os resulta-
dos son diversos, pero tanto técnicos
como xestores cren que € un momento
crucial no desenvolvemento da Axenda
21 local, xa que a partir das distintas
mesas sectoriais establécense as lifias
de actuacion futuras que deben de ser
asumidas por todo os departamentos
municipais en aras da sostibilidade. “Hai
que utilizar o boca a boca, estar cos
vecifios, mentalizalos, e facer innu-
merabeis chamadas de teléfono para
reunir a xente, pero vale a pena",
segundo di Pablo Castillo, tenente alcal-
de de Covelo. Pola sua parte, Xosé
Manuel Quintela, concelleiro de Medio
Ambiente en Muros, onde xa se fixo
unha primeira valoracion da participa-
cion, afirma que o sector empresarial
semella menos interesado nestes proce-
sos participativos, pero o poboacional
ve neles unha oportunidade para facer

Hai dous ano que estan a
funcionar os primeiros sete
Nucleos Piloto de Sostibilidade:
Abegondo, Muros, Guitiriz,
Covelo, O Barco de Valdeorras,
Reserva da Biosfera de Allariz e a
Comarca de Pontevedra. En total,
son 13 concellos galegos os que
forman parte de Nucleos de
Sostibilidade. Esta cifra aumen-
tou recentemente en 5 nucleos
mais no territorio galego (O
Carballifio, Lalin, Oza dos Rios,
Cuntis e Ribadeo) e outro no pais
latinoamericano de Ecuador, en
virtude dun Proxecto de Coope-
racion ao Desenvolvemento
impulsado pola Consellaria de
Medio Ambiente.

A adhesidn a este proxecto €
de caracter voluntario e os con-
cellos poden presentar candida-
turas individuais ou agrupadas,
atendendo a caracteristicas ou
intereses comuns. Ainda asi,
tefien que cumprir cunha serie
de requisitos, entre os cales esta
o compromiso de cofinanzar o
20% do desenvolvemento do
proxecto presentado e o de non
estar sometido a procedementos
administrativos por incumpri-
mentos ambientais.

Arestora os xestores locais
dos nucleos en funcionamento
manifestan a sua incerteza sobre
a evolucion dos seus proxectos
de sostibilidade unha vez rema-
tado o convenio coa Consellaria
de Medio ambiente a finais de
2009. Dubidan se teran que dar
continuidade aos seus proxectos
a través da recentemente creada
Rede Galega de Concellos pola
Sostibilidade que agora abran-
gue 58 municipios, e que nace
para compensar a aqueles con-
cellos que, a pesares de non
seren nucleos, estan traballando
nunha planificacion sostibel a
través da Axenda 21 local. Asi e
todo, cren que superaron o
exame ¢, algtns “con nota", para
manter este distintivo que avala
a sta xestion sustentabel. Mais
esta decision correspondelle a
Consellaria.

Axenda 21 escolar en Guitiriz.

as suas demandas “que antes expresa-
ban na rua" A maior parte das deman-
das no eido ambiental apuntan a mello-
ras na depuracion das augas residuais, e
no eido economico piden a ampliacion
do tecido empresarial do municipio e a
creacion de mais emprego. "A xente
descofiece que moitas solucions aos
problemas que expofien estan nas suas
mans", di Quintela.

En nucleos coma o de Guitiriz, ade-
mais da Axenda 21 local, esta en mar-
cha a Axenda 21 escolar en tres centros
educativos, "algo imposibel de lograr de
non ser nucleo de sostibilidade"”, afirma
a rexedora municipal.

Pero sen dubida a maior parte dos
investimentos realizados baixo o parau-
gas dos Nucleos de Sostibilidade corres-
ponden a actuacions en materia de efi-
ciencia enerxética, mobilidade sostibel e
integracion do patrimonio natural e cul-
tural. Cada nucleo destina entre 60.000
e 100.000 euros anuais a este tipo de
actuacions, nas que predominan os pro-
xectos de eficiencia e aforro enerxético
en instalacions de caracter publico co
obxectivo de reducir emisions de gases
de efecto invernadoiro, exemplificar o
uso de novas formas de enerxia renova-
beis fronte combustibeis fosiles ou
potenciar sistemas de baixo consumo. A
enerxia solar térmica € a opcion maior-
mente elixida para o subministro de
auga quente sanitaria en polideportivos
municipais, campos de futbol e, mesmo,
puntos limpos, coa que os concellos afo-

rran entre o 20% e o 40% (dependendo
da instalacion) da electricidade consu-
mida anteriormente. A solar fotovoltai-
ca introducese como complemento da
enerxia convencional para a climatiza-
cion das piscinas municipais e para a
mellora do funcionamento das estacions
potabilizadoras en areas poboacionais
moi pequenas. No caso de Allariz, inclu-
so se mudou o proceso de cloracion da
piscina municipal pola aplicacién dun
sistema de raios ultravioleta, menos
contaminante. En Muros, conseguiuse a
autosuficiencia enerxética do punto
limpo a través dun sistema mixto de
xeracion eléctrica no que se combinan a
enerxia fotovoltaica e a edlica.

Paralelamente, a mellora da eficien-
cia enerxética do alumeado publico esta
a ser un obxectivo primordial e comun a
case todos os Nucleos de Sostibilidade.
Ademais, grazas a esta medida podense
atender algunhas parroquias carentes
deste servizo coa instalacion de farois
solares ou células fotosensibeis.

Alén disto, alguns nucleos como o de
Guitiriz ou Muros tefien previsto o
reparto de perlizadores ou economiza-
dores de auga que permiten aforrar ata
0 50% do consumo. Tamén se fixeron
esforzos na mellora do saneamento
municipal ou no tratamento de residuos.

Ao abeiro da xestion do Nucleo de
Sostibilidade podense establecer outros
proxectos que reformulen a mobilidade
urbana cara a un desefio mais sostibel,

ou que fomenten as relacions entre o
patrimonio cultural e natural. A diferen-
za dos anteriores, estes proxectos carac-
terizanse pola sua variabilidade e singu-
laridade dependendo das necesidades
detectadas na zona na que se executen
e parte deles desenvolvense en coopera-
ciéon con outras administraciéons ou
entidades publicas. De feito, alguns des-
tes proxectos, ainda que se enmarquen
no programa de sostibilidade do nucleo
buscan lifas de cofinanzamento, tamén
europeas, para poder afrontar a sua rea-
lizacion. Como exemplos podemos citar
os seguintes: Programa Life+ "Xestion
integrada dos recursos hidricos e a sua
aplicacion no planeamento local do
L.I.C. Encoro Abegondo-Cecebre” no
nucleo de Abegondo; Programa de
desenvolvemento sostibel nos ecosiste-
mas fluviais do nucleo de sostibilidade
de Pontevedra, con fondos europeos
Proder II; proxectos de desenvolvemen-
to socioecondmico en Allariz como
nucleo sostibel e tamén Reserva da
Biosfera; Campana "Aposta” en Allariz e
O Barco, subvencionada ao 100% polo
Ministerio de Medio Ambiente. No caso
de Covelo foi prioritario fomentar as
sinerxias entre o patrimonio cultural e
natural unha vez promulgado o seu
valor pola poboacién e as autoridades
municipais.

Porén o éxito do desenvolvemento
deste proxectos € o seu seguimento
dependen en grande parte do labor do
persoal técnico ou da persoa responsa-
bel da axencia de sostibilidade, ligada a
cada nucleo. Asi o expon Pablo Castillo:
"¢ importante contar con persoal cuali-
ficado porque a sostibilidade ten moito
de intencion, pero sobre todo de cofe-
cemento técnico”

Alguns destes proxectos xa foron
premiados con galardons estatais, como
o "Desenvolvemento Sostibel nos eco-
sistemas fluviais da Comarca de
Pontevedra” co | Premio de Sostibilidade
Local da Fundacion CONAMA (Congreso
Nacional de Medio Ambiente).

Os Nucleos de Sostibilidade contan
cun investimento especifico para lifas
de informacion, formacion e sensibiliza-
cion dos cidadans na sustentabilidade.
Para este fin, a dotacion media é de
12.000 euros anuais por nucleo xustifi-
cados nas campafias de concienciacion,
actividades de educacion ambiental,
xornadas formativas, exposicions, fes-
tas, semanas e fins de semana da sosti-
bilidade, etc.



